
ՀԱՎԵԼՎԱԾ 1. ԾՐԱԳՐԻ ՄՈԴՈՒԼՆԵՐԸ ԵՎ ՀԱԿՒՐՃ 

ԲՈՎԱՆԴԱԿՈՒԹՅՈՒՆԸ  

Թեկնածուն պետք է հստակ նշի, թե ստորև ներկայացված որ մոդուլ(ներ)ի համար է 
ներկայացնում իր առաջարկը։  

Ներկայացված բովանդակային շրջանակը պարտադիր է, սակայն չի 

սահմանափակում խորհրդատուի մեթոդաբանական առաջարկները, եթե 
պահպանվում են ուսումնառության վերջնարդյունքները, կիրառական 
ուղղվածությունը և անվտանգության սահմանափակումները։  

Առաջարկվող բովանդակությունը՝ ըստ մոդուլների․  

Մոդուլ 1. Հասկանանք ԱԲ համակարգերի․ ինչպես են դրանք աշխատում և ինչ 
տնտեսական ազդեցություն ունեն  

Այս մոդուլի շրջանակում մասնակիցները պետք է ուսումնասիրեն ԱԲ համակարգի 
հիմնական բաղադրիչները և դրանց փոխհարաբերակցությունը ամբողջական 

գործընթացում, տարբերակեն հիմնական մոտեցումները, վերլուծեն ԱԲ-ի ներդրման 
ազդեցությունները և տնտեսական հետևանքները։ Գործնական աշխատանք․ 
վերահսկվող ուսումնական միջավայրում պարզ նեյրոնային ցանցի կառուցում։  

Մոդուլ 2. Ինչ է ԱԲ-ն և ինչ չէ ԱԲ-ն  

Այս մոդուլի շրջանակում մասնակիցները պետք է ուսումնասիրեն ԱԲ մոդելները, 

բացահայտեն տարածված թյուրըմբռնումներ ու չափազանցված պնդումները, 
բացատրեն համակարգերի կառուցվածքային սահմանափակումները, 
կողմանակալությունը, հորինվածքները և այլն, քննարկեն ԱԲ-ի հիմնական 
զարգացումները և դրանց ազդեցությունը պետական կառավարման և 

հասարակության վրա։ Գործնական աշխատանք․ հրահանգների 
ճարտարագիտություն։ 

Մոդուլ 3. Որոշումների կայացում ԱԲ-ի միջոցով․ որտե՞ղ է պատասխանատվությունը  

Այս մոդուլի շրջանակում մասնակիցները պետք է ուսումնասիրեն ԱԲ-ով 

տեղեկացված, ԱԲ-ի աջակցությամբ, և ԱԲ-ով ավտոմատացված որոշումները, 
դրանցից յուրաքանչյուրում մարդկային վերահսկողության տարբեր աստիճանները, 
իրավական և բարոյական պատասխանատվությունները, հաշվետվողականությունը և 
թափանցիկությունը։   



Գործնական բաղադրիչ․ 

1. ԱԲ աջակցությամբ սահիկաշարի մշակում  

Մասնակիցները մշակում են կարճ սահիկաշար՝ հիմնվելով դասընթացի ընթացքում 
մշակված ծառայության կամ քաղաքականության խնդրի վրա։  

2. ԱԲ գործակալների ստեղծում՝ անվտանգության պահպանման սկզբունքով։  

Մոդուլ 4․ ԱԲ կառավարման և անտանգային միջավայրի ձևավորման իրավական 

հիմունքներ․  

Այս մոդուլի շրջանակներում մասնակիցները կուսումնասիրեն հիմնական 
միջազգային իրավական հենքը ԱԲ-ի գործարկման հետ կապված, ներառյալ ԱԲ 
Ակտը, ԱԲ ռիսկերի կառավարման շրջանակը, անձնական տվյալների 

պաշտպանության մոտեցումները՝ ԱԲ-ի կիրառման տեսանկյունից։   

  

 

 


